
Төкеев Дархан Шүкірбайұлы,
Қаржы полициясы академиясының докторанты, 
құқық магистрі

ПОЛЬША ЕЛІ ҚЫЛМЫСТЫҚ ҚҰҚЫҒЫНЫҢ 
КЕЙБІР ЕРЕКШЕЛІКТЕРІ

Әрбір елдің өзіндік даму жағдайы мен 
орналасқан жері бойынша құқықтық жүйесі 
қалыптасатыны белгілі. Мемлекет пайда болып, 
тұрақты қызмет етудің өзі бір жұмыс болатын 
болса, ал құқықтық бағытты ұйымдастыру 
одан да қиынырақ болуы мүмкін. Мысалға, 
Европаның солтүстігі мен оңтүстігі, батысы мен 
шығысы әр алуан құқықтық бағытты ұстанады. 
Біреуі құқықтың қайнар көзі тек заң десе, ал 
екіншісі нормативтік-құқықтық акті ретінде 
сот үкімдері немесе шешімдерін де жатқызады. 
Сонымен қатар, ұлттық салт-дәстүр мен әдет-
ғұрып белгілері арқылы құқықтық жүйенің өз 
нақышында ерекшеленетінің ескеруіміз керек. 
Әрине бұндай жүйелер тарихи жолы бар, 
ғасырлар бойы тұрақталған екендігі анық, бірақ, 
қазіргі заманда дүние жүзінің бір жүйеде отыру 
деген қағида өзекті болмай отыр. Яғни, соңғы 
кезде бір жүйенің екіншісінің элементтерін 
бір-бірінен алып, өз жүйесіне шоғырландыру 
жағдайлары орын теуіп келеді. Сондықтан 
қазіргі жаһандану заманыңда мемлекетті сақтап 
қалу немесе одан әрі тиімді даму мақсатында 
жасалатын шаралар дамыған елдердің саясатын 
ұстану, құқықтық жүйесінің элементтерін енгізу 
сияқты әрекеттер алуы мүмкін. Бірақ, осыған 
қарамастан өзіндік бағыты мен нысаны бар 
елдерде аз емес, яғни, Европа мен Азия елдері, 
Америка құрама штаттары, Ресей Федерациясы, 
Біріккен араб әмірліктерін жатқызуға болады. 
Осыған негізделіп, аталған мақалада Европа 
елдерінің ішіндегі Польша мемлекетінің 
құқықтық жүйесі, құқықтық нормалар саясаты, 
жалпы құқықтың кейбір ерекшеліктері жөнінде 
тоқталып өтсек.

Польша мемлекеті құрылымы жағынан 
біртұтас (унитарлы), әкімшілік-аумақтық 
бөліністерден тұрады, 1997 жылғы Конститу-
цияға сәйкес, басқару нысаны жартылай 
Президенттік, яғни парламенттің мемлекетті 

басқаруда өз үлесі бар және саяси режимі – 
демократиялық болып саналады. ХVІ ғасырда 
бұның орнына статуттар мен конституция және 
әдет-ғұрып құқығы нормаларын бұрын басылып 
қамтыған жинақ пайда болды. 

Польша елінің қазіргі конституциялық 
құрылысы 1980 жылдың соңындағы басталған 
реформалардың нәтижесінде қалыптасты. 1989 
жылы сәуір айында Польшалық Парламенттің 
екі палаталық құрылымы қалпына келтірілді, 
ал мемлекеттік кеңес пен мемлекеттік 
биліктің жоғарғы алқалық органы жойылып, 
бір ретте мемлекеттің басшысы Президент 
институтына айналды және ол Польшаның 
ұлттық жиналысымен сайланатын болды. 
Осындай бастаулардан қазіргі Польша мемлекеті 
қалыптасқан [1, 70].

Польша романо-германдық құқықтық жүйеге 
кіреді. Польшалық құқық өте бай әрі күрделі 
тарихқа ие, ол жүз жылдықтар бойы неміс, Рим, 
Франция, Австрия, орыс және советтік құқықтың 
тікелей ықпалымен қалыптасты. ХІІІ ғасырдың 
басында Польша елінде бірнеше құқықтық 
жүйелер орын алды: яғни, толығымен немістер 
тұратын қалаларда – немістік қалалық құқық, 
ал оның сыртында әр топ өкілдеріне жеке жүйе 
ретінде тұратын польшалық құқық жүзеге асты. 
Немістік қалалық құқық арқылы Польшаға орта 
ғасырда рим құқығының көптеген қағидалары 
мен институттары енгізілді. Орта ғасырлық 
польшалық құқық (көптеген басқа европалық 
мемлекеттерден құқығы айрықшаланып) 
кодификация жасалмаған. Қалалық құқық 
жер құқығынан көрі жеке дара өзі дамып, 
сырт жақтан көптеген элементтерді енгізді. 
Римдік құқықтан басқа, қалалық тәжірибе ХVІ 
ғасырда немістік император В. Карлдың 1532 
жылғы «Каролина» атты басылымы қылмыстық 
құқықтың материалдық және процессуалдық 
саласындағы ережеге жүгінді. ХVІ – ХVІІ 

ғасырларда дамып келе жатқан қалалық 
құқық жергілікті жағдайларға өзіндік немістік 
нысанмен мәселелерді шеше бастады [2, 77].

1791 жылы Польшада ең алғаш Европа 
мемлекеттерінің арасынан Конституциясы 
қабылданды. Бірақ, 1795 жылы Польша елі 
Австрия, Пруссия және Ресей арасындағы 
бөлініске душар болғандықтан, тәуелсіздігін 
жоғалтты. 1918 жылы тәуелсіздігін қалпына 
келтіруге дейін Польшаның үш бөліктегі 
құқықтық дамуы шектеліп қала берді. 1808 
жылы Варваша княздігі аумағына қысқа 
мерзімді франциялық иелік ету кезеңінде атақты 
Наполеон кодексі енгізілді, ал 1809 жылы – 
Франциялық сауда кодексі жүзеге асты. Осындай 
әрсалалы француздық кодекстердің нәтижесінде, 
Польшаның жеке құқығы ХІХ және ХХ 
ғасырларда даму үстінде болды. Наполеондық 
соғыстан кейін Польша елінің бірталай бөлігі 
Ресей империясының құрамына кіріп, Польша 
хандығы автономы түрінде қалды. Наполеон 
кодексінен Польшалық жағдайға дағдылану 
алдымен (1818 жылы) ипотекалық заңнамаға 
ауыстырылды. Содан кейін неке және отбасы 
қатынастарын реттеу үшін Польша хандығы 
(1825 жылы) азаматтық кодексімен реттелді, 
онда міндетті түрде шіркеулік неке қажеттігі 
ескерілген. Пруссиялық Польша аумағындағы 
азаматтық құқық 1794 жылғы басылымдағы 
ережеде көзделген, және онда жер қатынастары 
да айтылған, ол 1900 жылға әрекет етті. Ал 
Француздық сауда кодексі өзгертусіз шамамен 
1934 жылға дейін әрекет етті.

Француздық қылмыстық құқықты Польшаға 
енгізу әрекеттері ешқандай нәтиже берген 
жоқ. Салдарынан 1818 жылы Польша хандығы 
өзіндік қылмыстық кодекс жинақтады. Оны 1847 
жылғы негізгі және қосымша жазалар туралы 
кодекс ауыстырды, яғни Польша хандығының 
Ресей патшалығына қарай заңнамаларды 
жақындастыру болып саналды. Кейінірек 
1903 жылдары Польша княздігі мен Ресей 
империясының қылмыстық нормалары жаңа 
қылмыстық кодекспен өзгере бастады [3, 85]. 

Қылмыстық сот төрелігінің польшалық 
біртұтас жүйесі заңнама түрінде дүниежүзілік 
соғыстардың арасында қалыптасты. Оның 
негізі болып, 1928 жылы Қылмыстық іс жүргізу 
кодексі, сол жылдардағы сот құрылымы туралы 
заң, сонымен қатар, 1932 жылы қабылданған 
Қылмыстық кодекс және қылмыстық қылық 
туралы кодексі саналды.

Екінші дүниежүзілік соғыстан кейін аталған 
кодекстер бірнеше рет өзгерістерге ұшырып, 

бірқатар нормативтік-құқықтық актілермен 
толықтырылды. Мысалға, 1946 жылы 13 
маусымдағы «Мемлекеттің қалпына келтіруі 
кезеңінде аса қауіпті қылмыстар туралы» Декрет; 
1959 жылғы 18 маусымдағы «Қоғамдық меншікке 
қарсы қылмыстар үшін жауаптылық туралы» 
заң; 1958 жылғы 22 мамырдағы «Бұзақылық 
үшін жауаптылықты күшейту туралы» заң, 1959 
жылғы 10 желтоқсандағы «Алкоголизмге қарсы 
күрес туралы» заң және 1959 жылғы 22 сәуірдегі 
«Самогон жасауға қарсы күрес туралы» заңмен 
деп айтуға болады [3, 87].

1969 жылы қылмыстық заңнама қайтадан 
өзгертулерге душар болды, сол уақытта 
Қылмыстық, Қылмыстық іс жүргізу, Қылмыстық-
атқару кодекстері қабылданып, бұл актілер 1970 
жылы 1 қаңтардан бастап күшіне енді. Сонымен 
қатар, 1971 жылы Қылық туралы кодекс және 
қылықтар туралы істердің өндірісі жөнінде 
кодекс қабылданды, бұл кодекстегі қылықтар 
біздің заңнама бойынша көбінесе әкімшілік 
құқықбұзушылықпен тең келеді, кейбір 
қылықтар ғана қылмыстық сипатқа ие болуы 
мүмкін. Сонымен қоса, қылмыстық-қаржылық 
заң қабылданды, ал 1982 жылы Кәмелетке 
толмағандардың істері жөніндегі өндіріс туралы 
заң қабылданды, осындай кейіпте 1997 жылға 
дейін Польшалық қылмыстық және қылмыстық 
іс жүргізушілік заңнамалары жүзеге асты. 

1997 жылғы маусым айында Польша 
мемлекеті жаңа Қылмыстық және Қылмыстық 
іс жүргізу кодекстерін қабылдады. Бұл кодекстер 
1998 жылы 1 қыркүйектен бастап күшене 
енді және қылмыстық сот төрелігі жүйесін 
реформалауға бағытталған 8 жылдық нәтижесі 
болып табылады. Бұл аталған заңнамалардың 
ережелері 1997 жылғы Конституция нормала-
рына негізделген, соған сәйкес, кез келген 
ұсталған адам 48 сағаттың ішінде соттың 
құзыретіне берілуі тиіс. Егер 24 сағаттың ішінде 
ұсталған адамға айыпты ретінде уақытша қамауға 
алу туралы соттың қаулысы берілмесе, онда 
оны босату қажет. Ал адвокаттың қылмыстық 
іске қатысуы қылмыстық процестің барлық 
сатыларында жүзеге асырылады [4, 33].

Польшалық қылмыстық құқықтың қайнар 
көзі тек заң ғана болып табылады. Бірақ, 
Польшаның қылмыстық құқығы (ТМД-дан 
қарағанда) толық кодификацияланбаған, 
яғни, қылмыстар тізбесі нақты көрсетілмеген. 
Сонымен қатар, қылмыстық құқықтың қайнар 
көзі ретінде Қылмыстық кодекске енгізілмеген 
көптеген арнайы заңдар да саналады. Бұндай 
заңдардың он шақтысы бар, олардың қатарына 

Екінші дүниежүзілік соғысқа дейін қабылданған 
заңдарды айтуға болады, яғни 1934 жылғы 27 
маусымда қабылданған Сауда кодексі, 1936 
жылғы 28 сәуірде қабылданған Чек туралы 
заңың көрсете аламыз. Әскери актілерден 
кейін маңызды актілердің бірі – 1971 жылғы 
Қаржы қылмыстары туралы заң (Қаржылық-
қылмыстық заң), 1959 жылғы Самогон 
қайнатумен күрес туралы заң және 1985 жылғы 
Есірткіні пайдаланудан алдын алу туралы заң 
болып саналады.

Сонымен бірге, тағы бір Польша еліндегі 
ерекшелік ретінде, теріс қылық туралы 
ұғымның бар болуы. Көптеген ғалымдар бұл 
институтты қылмыстық құқықтың бір саласы 
деп қарастырады. Осыған дәлел ретінде 
Польшада 1971 жылы Теріс қылық туралы 
кодекс шығып, қылмыстық құқықпен тікелей 
байланысын көрсетіп отыр. 1997 жылғы 
Қылмыстық кодекс 1969 жылғы Қылмыстық 
кодекс сияқты үш бөліммен тұрады: жалпы, 
ерекше және әскери. Сонымен қоса, Польшаның 
қылмыстық заңнамасында мынадай жазалар 
қарастырылған: ақшалай айыппұл, бас 
бостандығын шектеу, бас бостандығынан айыру, 
25 жылғы бас бостандығынан айыру және өмір 
бойы бас бостандығынан айыру жатқызылады. 
Ал, Польшада ең алғаш рет 1889 жылы өлім 
жазасы алынып тасталды, және 1926 жылы 
қайта жаңартылды. Ең соңғы рет бұл жаза 
түрі 1988 жылы қолданылғаның айта кетуіміз 
керек. Ал, осы жазаны түпкілікті алып тастау 
туралы шешім 1997 жылы болып, жаңа баспадан 
шығарылған Қылмыстық кодексте орын алмады. 
1997 жылғы Қылмыстық кодекстегі қылмыстық 
жазаға ғана тән жазалар жүйесімен қатар, өзге 
де қылмыстық шараларды ескеруіміз керек, 
яғни оларға: 1) азаматтық (саяси) құқықтарынан 
айыру; 2) белгілі бір лауазымынан, мамандықтан 
немесе шаруашылық қызметпен айналасу 
құқығынан айыру; 3) транспорт құралдарын 
жүргізуге тыйым салу; 4) заттарды тәркілеу; 
5) келтірілген зиянның орның толтыруаға 
міндеттеме алу; 6) ақшалай тәркілеу; 7) ақшалай 
міндеттеме бойынша орындау; 8) үкімді баршаға 
жария ету деген сияқты шаралар қолданылуы 
мүмкін. Және тағы бір айта кететін жайт 1997 
жылғы Қылмыстық кодексте қауіпсіздік шара 
ретінде қалыптасқан медициналық сипаттағы 
мәжбүрлеу шараларын қолдануда жүзеге 
асырылады [4, 34].

Польша мемлекетінің тағы бір ерекшелігі 
ретінде қылмыстық істі толық, жан-жақты 
ашу мақсатында іске маңызы бар факторды 

айтуымыз қажет. Яғни, қылмыстық өндірісте 
«негізгі куәгер» («коронный свидетель») 
деген ұғым қалыптасып, қазіргі уақытқа дейін 
жүзеге асырылып келеді. Бұл институттың 
мәні – нақты қылмыстық іске қатысты тұлға, 
яғни айыпталушы немесе бір мүшесі өз кінәсін 
мойындап, барлық мән-жайларды өз еркімен 
айтып, істі ашуға, одан әрі тергеуге, толық 
аяқталуына көмек береді. Бірақ, өз кінәсін 
мойындап келуден мүлдем бөлек, себебі аталған 
айыпталушы «куәгер» ретінде болады және сол 
нақты қылмыс үшін ғана емес, басқа да өзі көрген 
қылмыстық істердегі ашылмаған мән-жайларды 
айтуға міндеттеме алады. Сол үшін ол жазадан 
босатылуы мүмкін немесе жазасын жеңілдету 
мүмкін. Сонымен бірге, жасалмаған қылмыстық 
әрекеттерді алдын алуға және қылмыс үстінде 
ұстап алуға өте маңызды болып саналады. Бұл 
тек ұйымдасқан қылмыстық топпен жасалған 
қылмыстарға тән, және олардың ашылмаған 
қылмыстарын ашуға септігін тигізеді.

Жалпы «негізгі куәгер» ретінде саналу үшін 
нақты белгілері болады, оларға:

1. Аса қауіпті қылмыс;
2. Ұйымдасқан қылмыстық топ;
3.  Мемлекетке елеулі зиян келтіру мүмкін.
Егер де көрсетілген белгілердің бірі болмаса, 

негізгі куәгер ретінде санай алмаймыз. Яғни, 
бұл тізім айрықша мәні бар және қылмыс 
толық ашылуына өте қажет, сондықтан бұл 
процесті жүзеге асыратын тұлғалар үлкен 
жауапкершілікке ие болады.

Негізгі куәгер ретінде танылу барысын 
жүзеге асыратын ең алдымен, істі жүргізуші 
прокурор. Ол куәгер ретінде өз еркімен келген 
тұлғадан істің барлық мән-жайын, анық-
қанығын біліп, құжатпен ресімдейді, содан кейін 
негізгі куәгер ретінде танылу туралы куәгерден 
келісімін алады. Одан әрі негізгі куәгер болып 
танылатын тұлғаның айғақтарын куәландыру 
жөнінде ұсыным хатпен сотқа жүгінеді. Енді бұл 
процестің жалғасы соттың құзырына өтеді, сот 
бірнеше міндеттерді қарастыру қажет, яғни:

- 100% өз еркімен келіп айтылғаны жөнінде;
- ешқандай күш қолданусыз жасалғандығы 

туралы.
Осындай жағдайлар орын алып, куәгердің 

есі дұрыс және кәмелет жасқа толған екендігі 
нақтыланса, онда куәгер «негізгі куәгер» деген 
мәртебеге ие болады. Және ол мемлекеттің 
қорғауында бола отырып, өзіне және оның 
жанұясына қауіпсіздік кепілдігін береді. Бірақ 
ол келісімге байланысты талаптарды орындауға 
міндетті болады, атап айтқанда мемлекет 

немесе қала аумағынан шығып кетпеуге, тиісті 
органдардың шақыртылған жеріне келуге, тиісті 
тәртіпті сақтауға, басты сот талқылауында 
келісілген барлық жағдайларды орындауға деген 
сияқтылар. Егер талаптарды орындаған жағдайда, 
осылайша қылмыстық іс өз мәресіне жетеді. Ал 
егерде келісімдегі бір талап орындалмай қалса, 
онда қылмыстық іс ақиқатына жеткізілмеуі 
мүмкін, соған сәйкес, аталған «негізгі куәгер» 
қатаң жауапкершілікке тартылады. Бұндай 
тәжірибе кез келген қылмыс түріне жасалуы 
мүмкін, мысалға, салық қылмыстары үшін, егер 
негізгі куәгер ретінде танылу үшін шарттары 
келіп тұрса, онда бұндай шараның қылмысты 
ашуға маңызы өте зор.

Қортыта айтқанда, Польша елі тарихи жолы 
әртүрлі жүйеде дамып, қалыптасқанмен романо-
германдық құқықтық жүйеге жата отырып, 
өзіндік бір ерекшеліктері бар. Қылмыстық құқық 

саласы нақты нормалар жиынтығымен ғана 
емес, сонымен қатар, сала бойынша да қылмыс 
ретінде тануды айқындайтын заңнамалар бар 
екендігін ескеруіміз керек, сонымен бірге, басты 
ерекшелік ретінде, «негізгі куәгер» процесін 
біздің елдегі қылмыстарды ашуға септігі 
тиюі мүмкін, нақты айтатын болсақ, салық 
қылмыстары үшін, яғни ұйымдарға салынатын 
салықты немесе бюджетке төленетін міндетті 
төлемдерді төлеуден жалтару қылмысын 
ашуға өте қажет. Себебі, ұйым болғанан кейін, 
бұл қылмыс түрін бір адам ғана жасамайды, 
оны сол ұйымның жауапты мүшелері, кейде 
салық органдарымен бірлесіп жасалатыны 
белгілі. Сондықтан, бұндай тәжірибе еліміздің 
қылмыстық істі ашуға, тергеуге және істің 
ақиқатына жетуіне үлкен әсерін тигізеді деп 
ойлаймыз.

Талданып отырған мақалада Польша мемлекетінің құрылымы жағынан біртұтас, басқару 
нысаны жартылай президенттік және саяси режимі – демократиялық деген қалыптасу кезеңдеріне 
қысқаша сипаттама берілген. 

Аталған мақалада шетелдік тәжірибе ретінде Польша мемлекетінің негізгі куәгер институтын 
Қазақстан Республикасы қылмыстық құқығына еңгізу сұрақтары қарастырылған.

В рассматриваемой статье дается краткая характеристика этапов становления Польши как 
унитарного государства, где форма управления наполовину президентская и политический режим 
– демократическое государство. 

Рассмотрены вопросы имплементации зарубежного опыта на примере Республики Польша 

In our paper provides a brief description of the stages of Poland becoming a unitary form of governance 
at the half and Presidential political system - democracy.

This article describes how to implement the international experience of the Republic of Poland of the 
institute of the name witness in the criminal law of the Republic of Kazakhstan.

